
答孟郊

作者：韓愈　唐

本作品收錄於《昌黎先生集》

《東野集》有別公詩，此篇疑公所以答也。公貞元十二年七月，佐董晉於汴州。

規模背時利，[1]文字覷天巧。[2]人皆余酒肉，子獨不得飽。才春思已亂，始秋悲又攪。

[3]朝餐動及午，夜諷恒至卯。名聲暫膻腥，腸肚鎮煎煼。[4]古心雖自鞭，[5]世路終難

拗。[6]弱拒喜張臂，猛拿閑縮爪。見倒誰肯扶，從嗔我須齩。[7]

註釋

↑ 模或作謨，或作謀。

↑ 此效東野。《酬樊宗師》云：“梁惟西南屏，山厲水刻屈。”此效宗師。魯直云：“

子瞻詩妙一世，乃雲效庭堅體。”蓋退之戲效孟郊、樊宗師之比，以文滑稽爾。覷，七

慮切。

↑ 古巧切。

↑ 初爪切。杭本煼作熖，俗字也。

↑ 鞭字蓋《莊子》“ 從其後而鞭之”者也。

↑ 張衡《渾儀》“拗去其半”。於絞切。

↑ 《選》“口齩霜刃”。此聯公誌子厚墓所謂“落陷阱，不一引手救，反擠之，又下石

焉”者是也。齩，五巧切。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

